
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ  ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1. ՀՀ ֆինանսների նախարարություն
	02.02.2023
N 01/34-2/2232-2024

	Ուսումնասիրելով Ձեր 22.01.2024թ. N ՆՄ/ԱՄ-2/2111-2024 գրությամբ ներկայացված «Հայաստանի Հանրապետության 2024 թվականի պետական բյուջեի մասին» օրենքում վերաբաշխում և լրացում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին և աշխատանքի և սոցիալական հարցերի նախարարությանը գումար հատկացնելու մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք հետևյալը.
Նախագծով առաջարկվում է ՀՀ կառավարության պահուստային ֆոնդից, վերաբաշխման միջոցով, 76.9 մլն ՀՀ դրամ հատկացնել «1068. Ժողովրդագրական վիճակի բարելավում» ծրագրի «12005. Զոհված զինծառայողների ծնողների՝ վերարտադրողականության օժանդակ տեխնոլոգիաների կիրառմամբ բժշկական օգնության և սպասարկման որոշ ծախսերի մասնակի փոխհատուցման տրամադրում» միջոցառմանը՝ ՀՀ կառավարության 13.01.2022թ. 64-Լ որոշման շրջանակներում զոհված զինծառայողների ծնողներին փոխնակ մոր ծառայությունից օգտվելու և դոնորական ձվաբջջի ձեռքբերման ծախսերի մասնակի փոխհատուցում տրամադրելու համար:
Այդ կապակցությամբ հարկ ենք համարում նշել, որ 2024թ-ի բյուջետային գործընթացի շրջանակներում աշխատանքի և սոցիալական հարցերի նախարարության կողմից ՀՀ կառավարության 13.01.2022թ. 64-Լ որոշման շրջանակներում փոխնակ մոր ծառայությունից օգտվելու և դոնորական ձվաբջջի ձեռքբերման ծախսերի մասնակի փոխհատուցման ծախսերի բյուջետավորման նպատակով սահմանված կարգով բյուջետային հայտ ֆինանսների նախարարություն չի ներկայացվել, դրա անհրաժեշտությունը և առաջնահերթությունը չի քննարկվել և հետևաբար նաև այն չի ընդգրկվել 2024թ պետական բյուջեի ծախսերում, ինչպես նաև ծախսային առաջնահերթությունների աղյուսակում (հավելված 6):
Մյուս կողմից, ՀՀ կառավարության պահուստային ֆոնդը տվյալ տարվա պետական բյուջեում նախատեսված ելքերի լրացուցիչ ֆինանսավորման, պետական բյուջեում չկանխատեսված ելքերի, ինչպես նաև բյուջետային երաշխիքների ապահովման ելքերի ֆինանսավորման աղբյուրն է: Հաշվի առնելով ներկա փուլում առկա մակրոտնտեսական ռիսկերը և անորոշությունները, ինչպես նաև սոցիալական ոլորտում ներկայիս մարտահրավերներն ու մինչև տարեվերջ այլ առավել կարևորություն ունեցող ծրագրերի գծով լրացուցիչ ֆինանսավորման անհրաժեշտության հավանականությունը՝ այդ թվում նաև Լեռնային Ղարաբաղից բռնի տեղահանվածների հանգամանքով պայմանավորված, առաջարկում ենք ներկա փուլում ձեռնպահ մնալ ՀՀ կառավարության պահուստային ֆոնդից հատկացումներ իրականացնելուց, կամ դրանք իրականացնել միայն խիստ անհրաժեշտության դեպքում՝ ելնելով առկա առաջնահերթություններից: 
Վերոգրյալով պայմանավորված, և հաշվի առնելով այն հանգամանքը, որ նշված ծախսերն ըստ էության չեն դիտարկվել որպես 2024թ պետական բյուջեի ծախսերի ոլորտային առաջնահերթություն, առաջարկում ենք Նախագծով պահանջվող ծախսերի ֆինանսավորումն իրականացնել 2024թ. պետական բյուջեով ՀՀ աշխատանքի և սոցիալական հարցերի նախարարությանը հատկացված միջոցների հաշվին՝ ելնելով ոլորտային առաջնահերթություններից։
Ինչ վերաբերվում է Նախագծի տեխնիկական խնդիրներին, ապա անհրաժեշտ է որոշման նախագծին կից ներկայացված N 3 և N 4 Հավելվածները ներկայացնել ՀՀ 2024թ պետական բյուջեի արդյունքային (կատարողական) ցուցանիշների եռամսյակային (աճողական) համամասնությունների հաստատված ձևաչափին համապատասխան։

Չի ընդունվել պահուստային ֆոնդից ֆինանսական միջոցի պահանջը, խմբագրվել է ֆինանսկան միջոցի չափը և ժամանակահատվածը: Մասնավորապես
հաշվի առնելով, որ ՀՀ 2024 թվականի պետական բյուջեով Աշխատանքի և սոցիալական հարցերի նախարարությանը հատկացված միջոցներից ներկայումս վերաբաշխումներ կատարել հնարավոր չէ, քանի որ տարեսկզբին հնարավոր չէ գնահատել կատարողական արդյունքերով ձևավորվելիք խնայողությունները, ըստ այդմ, առաջարկվում է միջոցառման շարունակականությունն ապահովելու համար անհրաժեշտ ֆինանսական միջոցները 2024 թվականի առաջին եռամսյակի համար հատկացնել Հայաստանի Հանրապետության 2024 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից: Վերոգրյալով պայմանավորված և հաշվի առնելով ՀՀ ֆինանսների նախարարության դիտարկումները պահուստային ֆոնդից հատկացումներ կատարելու մասին նախագիծը խմբագրվել է և տարեկան 76.960.0 հազար դրամի  ֆինանսական միջոցի փոխարեն ներկայացվում է 15, 250.0 հազար դրամ՝ առաջին եռամսյակի համար:


Ընդունվել է, խմբագրվել է:




